
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
দেউরিয়া
‘ෆඞාස विडज्रङ्गे क्रोडछन्।
এই প্রকারের বহুবিধ দ্রব্যসম্ভার পর্য্যবেক্ষণ করিয়৷ ইহ সহজেই অনুমান করা যায় যে, একদা বিশেষ সমৃদ্ধিশালী জনাকীর্ণ এবং সুশিক্ষিত সভ্য আৰ্য্যজাতি ও অশিক্ষিত অসভ্য আদিম-নিবাসী প্রভৃতি নানাশ্রেণী লোকের বাসভূমি ছিল।
প্রাগুক্ত “ভিট” গ্রামের অল্প দূরেই “দেউরিয়া" নামক গ্রামে অবস্থিত। গ্রাম দুইটী এক প্রাচীন পথের দ্বারা সংযুক্ত। পথটা অযত্নে থাকা বশতঃ অসমান ও উচ্চনীচ হইলেও তদুপরি মোটরকারে গমনাগমন করিতে বিশেষ কোন অসুবিধা হয় না।
উল্লিখিত দেউরিয়া গ্রাম মধ্যস্থ নানাস্থানে ক্ষুদ্র ক্ষুদ্র মৃত্তিক স্তৃপ ও ভূমির নিম্নদেশ হইতে মৌর্য্য, কুষাণ ও গুপ্ত নৃপতিগণের রাজত্ব কালীন মৃগয় পাত্র, প্রস্তর-মূৰ্ত্তি প্রভৃতি ভূমি কর্ষণকালে লাঙ্গলের দ্বারা কর্ষিত হইয়া বহির্গত হয় বলিয়া স্থানীয় লোকেরা কহে। গ্রাম-মধ্যস্থ বৃক্ষের নিম্নদেশে স্তৃপকৃত প্রস্তর ও দগ্ধীকৃত মৃত্তিকার ভগ্নমূৰ্ত্তি এবং প্রস্তর-নিৰ্ম্মিত নিকেতনাদির নানাবিধ ভগ্নখণ্ড প্রায়শঃ দৃষ্ট্রিপথে পতিত হয়। ঐ সমুদয়কে দেবতা বিশেষ ভাবিয়া পল্লীবাসিগণ পূজা করে।
গ্রামের প্রান্তদেশে এক নিম্ব বৃক্ষের মূলে, কতিপয় ভগ্নমূৰ্ত্তির মধ্যে একটা সুচারুরূপে নিৰ্ম্মিত বুদ্ধ-মূর্তি স্থাপিত আছে। ইহা জনৈক পল্লীনিবাসী কর্তৃক মহাদেব বলিয়া পূজিত হইয়া থাকে। ঐ ব্যক্তি বর্ণিত মূৰ্ত্তিকে এবংবিধ ভক্তিভরে পূজা অৰ্চনা করে যে, অর্থ প্রদানের প্রলোভন প্রদর্শন করিলে পর্য্যন্ত উহা হস্তান্তর করিতে সম্মত হয় না।
দেউরিয়া গ্রামের চিতাভূমির সমীপে যমুনার মধ্যে এক ক্ষুদ্র দ্বীপ আছে। কোন এক কালে উক্ত দ্বীপ যমুনার সৈকত ভূমির সহিত সংযুক্ত ছিল—নদী গর্ভের অবস্থা পৰ্য্যবেক্ষণ করিয়া এইরূপ অনুমিত হয়। উক্ত দ্বীপের উৰ্দ্ধভাগে ৬০ ফিট উচ্চ যে এক পাষাণ-স্তুপ অবস্থিত, পূর্বে তদুপরি “স্বযশদেব” বা “ম্যান দেবতা” নামক স্থপ্রসিদ্ধ দেব বিশেষের মন্দির প্রতিষ্ঠিত ছিল বলিয়া কথিত আছে। অধুনা উক্ত শিলা-স্তুপের উদ্ধভাগে

		 এই পাতা শেষ সম্পাদিত হয়েছে ১৫:১৬টার সময়, ২৪ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

